
 

 

Panya na Mbuzi

Panya anapenda kucheza mchezo wa kuruka miraba iliyochorwa ardhini
lakini hana mtu wa kucheza naye. Jirani yake, Mbuzi, yuko nyumbani
lakini anapenda kukaa peke yake. Je, Panya ataweza kumshawishi
Mbuzi kucheza naye?

Panya anapenda kucheza nje ya nyumba.

Leo anataka kucheza mchezo wa Moek (kuruka miraba iliyochorwa
ardhini), lakini hakuna mtu wa kucheza naye.

“ Nina wazo,” anafikiria.
“ Nitamwalika Mbuzi, jirani yangu. ”

Mbuzi anapenda kukaa peke yake, kuvua samaki na kulala kidogo.

Panya anaenda nyumbani kwa Mbuzi na kubisha mlango.
Ngo Ngo!

“Kaka Mbuzi!” Panya anamaka. “Njoo ucheze nami!”

“Hapana, hapana!” anasema Mbuzi. “Ninahitaji kulala. Sitaki kucheza.”

“Tafadhali, Mbuzi,” Panya anajibu.
“Cheza nami. Tutafurahia pamoja.”

Mwishowe, Mbuzi anakubali.
“Sawa, sawa,“ Mbuzi anasema. “Nitacheza nawe.”

Mbuzi na Panya wanacheza mchezo wa kuruka miraba iliyochorwa
ardhini pamoja.

Mbuzi anafurahia sana kucheza na Panya.
Anaamua kwamba wakati mwingine, ataruka kutoka kitandani ili
kucheza.

Panya na Mbuzi (Kiswahili)
Panya anapenda kucheza mchezo wa kuruka miraba iliyochorwa ardhini
lakini hana mtu wa kucheza naye. Jirani yake, Mbuzi, yuko nyumbani
lakini anapenda kukaa peke yake. Je, Panya ataweza kumshawishi
Mbuzi kucheza naye?
Hiki ni kitabu cha Kiwango cha 1 cha watoto wenye hamu ya kuanza
kusoma.

